
L-Iskejjel tal-eTwinning għandhom 
impenn għal tmexxija komuni

Fl-Iskejjel tal-eTwinning it-tmexxija hija proċess komuni, 
kemm għar-responsabbiltà tal-organizzazzjoni kif ukoll 
għall-proċess tat-teħid tad-deċiżjonijiet. Il-prinċipal tal-iskola 
u l-kapijiet tal-iskola jifhmu l-possibbiltajiet offruti mill-
eTwinning kemm fuq livell pedagoġiku kif ukoll professjonali u 
jappoġġjaw b'mod attiv lill-impjegati kollha biex ikunu involuti 
f'attivitajiet tal-eTwinning. 

L-Iskejjel tal-eTwinning juru impenn qawwi 
għal kollaborazzjoni, qsim u xogħol f'tim

L-għalliema fl-iskola jaħdmu flimkien bħala tim biex 
jippjanaw l-eTwinning u attivitajiet oħra pedagoġiċi u jaqsmu 
l-esperjenzi u l-prattiki tagħhom mal-kollegi tagħhom, kemm 
ġewwa kif ukoll barra l-iskola tagħhom. Huma jikkollaboraw 
biex jipprovdu pjan ta’ azzjoni tal-eTwinning u jużawh biex 
imexxu l-innovazzjoni u l-bidla fl-iskola tagħhom u lil hinn.

L-istudenti fl-Iskejjel tal-eTwinning 
huma aġenti tal-bidla

L-istudenti għandhom rwol x'jilagħbu fl-iżvilupp tal-Iskola tal-
eTwinning.  Huma jippromwovu l-eTwinning għall-għalliema 
(kemm dawk diġà involuti kif ukoll dawk li għadhom mhumiex 
involuti) u l-ġenituri, li jaġixxu kemm bħala muturi kif ukoll 
bħala bord sperimentali għall-innovazzjonijiet kollha li jseħħu 
fil-pedagoġija u l-użu tat-teknoloġija. 

L-Iskejjel tal-eTwinning huma 
mudelli għal skejjel oħra 

L-Iskola tal-eTwinning hija impenjata li taqdi rwol ta’ 
ambaxxaturi għal skejjel oħra fiż-żona/reġjun tagħhom billi 
attivament tippromwovi l-eTwinning u xxerred il-kisbiet 
tagħhom permezz ta' kemm jista’ jkun mezzi: open days, 
aġġornamenti ta’ informazzjoni, u skemi ta’ mentoring. Huma 
proattivi biex joħolqu opportunitajiet ta’ żvilupp professjonali 
miftuħa għal skejjel oħra fiż-żona tagħhom.

L-Iskejjel tal-eTwinning huma 
organizzazzjonijiet ta’ tagħlim 
inklussiv u innovattiv 

L-Iskejjel tal-eTwinning huma impenjati għall-inklussività 
f’kull livell u attivament ifittxu modi biex joħolqu ambjent 
inklussiv għall-istudenti ta’ kull kapaċità u kultura, il-ġenituri 
tagħhom u l-komunità usa'. L-għalliema fl-Iskejjel tal-
eTwinning jimpenjaw ruħhom li jiżviluppaw l-iskola kollha 
bħala organizzazzjoni ta’ tagħlim. Huma jużaw l-eTwinning 
biex isostnu u jwasslu l-kurrikulu tagħhom billi jużaw mudelli 
pedagoġiċi innovattivi li jinkludu, varjetà ta’ approċċi, tagħlim 
kollaborattiv, edukazzjoni ċċentrata fuq l-istudenti, approċċi 
flessibbli għall-ħinijiet tat-tagħlim u spazji ta' tagħlim.

L-Iskejjel tal-eTwinning 
huma mexxejja fid-dinja tal-
eTwinning. Il-maniġment 
tal-iskola u l-għalliema 
mexxejja tagħhom jirrikonoxxu 
l-importanza u l-valuri tal-
eTwinning, jinkorporawh fil-
politiki, il-prattika u l-iżvilupp 
professjonali tal-iskola. 

Fl-Iskejjel tal-eTwinning, 
l-għalliema jaħdmu flimkien 
biex jaqsmu l-punti pożittivi 
tagħhom u jipprovdu esperjenza 
edukattiva usa' u aktar sinjura 
għal kulħadd.

L-Iskejjel tal-eTwinning huma 
mudelli: huma jispiraw u 
jiggwidaw skejjel oħra biex jiksbu 
l-livelli li huma stess kisbu. Meta 
jagħmlu dan huma jiżguraw li 
l-wegħda ta’ bidla fl-edukazzjoni 
tinżamm, sabiex iż-żgħażagħ 
fil-kura tagħhom jitrawmu biex 
isiru nies aħjar, studenti aħjar, 
ċittadini aħjar u aktar attivi. 

